LA CONTA DI RA .

falle dAost 10 gnalél

LI'i eun cou eun ra que I'e pass6 dézo la hllenda é I’a racha la pi.

Adon I'e al6 eun tchi lo courdougni € la de-lei :

« Courdougni, courdougni, dze si pass6 dézo la hllenda é dz’i racha la pi; te te pou-heu me
romendé la pi ? ».

« Mi oue, mon pitchou ra ! Mi dz’i fota de la séya pe te romendé la pi. Te fou alé avoui lo pouea
demandé tchica de seya ».

Adon lo ra I’é parti pe alé eun tchi lo pouea.

« Pouéa pouea, pou-heu me baillé tchica de seya ? Me dze pourto peu la seya i courdougni é lo
courdougni me romende peu la pi que dz’i racha eun passen dézo la hllenda ! ».

« Mi bién cheur, mon pitchou ra ! Mi dz’i fota de tchica de faéna pe possei te baillé la seya. Te fou
alé avoui lo meleun-i demandé la faéna ».

Adon lo ra par é va canque i meleun.

« Meleun-i, meleun-i, pou-heu me baillé tchica de faéna ? Meé dze pourto peu la faéna i pouea, lo
pouea me baille peu la séya, me dze pourto peu la seya i courdougni é lo courdougni me romende
peu la pi que dz’i racha eun passen dézo la hllenda ! ».

« Mi oue, mon pitchou ra ! Mi me dz’i fota di gran pe posséi fée la faéna é te la baillé. Te fou alé
avoul lo tsan lei demandé tchica de gran ».

Adon lo ra par é va deun lo tsan.

« Tsan, tsan, pou-heu me baillé tchica de gran ? Me dze pourto peu lo gran i meleun-i, lo meleun-i
me baille peu tchica de faéna, meé dze pourto peu la faéna i pouea, lo poueéa me baille peu la seya,
me dze pourto peu la seya i courdougni € lo courdougni me romende peu la pi que dz’i racha eun
passen dézo la hllenda ! ».

« Mi oue, mon pitchot ra ! Mi me dz’i fota de tchica de dreudze pe fée créihe lo gran é te lo baillé.
Te fou alé avouli la vatse lei demandé de dreudze ».

Adon lo ra, dza tchica lagna, par pe alé i boi eun tchi la vatse.

« Vatse, vatse, pou-heu me baillé tchica de dreudze ? Mé dze pourto peu la dreudze i tsan, lo tsan
me baille peu lo gran, me dze pourto peu lo gran i meleun-i, lo meleun-i me baille peu tchica de
faéna, me dze pourto peu la faéna i pouea, lo pouea me baille peu la seya, me dze pourto peu la
seya i courdougni € lo courdougni me romende peu la pi que dz’i racha eun passen dézo la
hllenda ! ».

« Mi bién cheur, mon pitchot ra ! Mi me dz’i fota de tchica de fen pe possei te baillé la dreudze. Te
fou alé avoul lo pro lei demandé de fen ».

Adon lo ra, dza tchica pi lagna, par é va deun lo pro.

« Pro, pro, pou-heu me baillé tchica de fen ? Mé dze pourto peu lo fen a la vatse, la vatse me baille
peu tchica de dreudze, mé dze pourto peu la dreudze i tsan, lo tsan me baille peu lo gran, me dze
pourto peu lo gran i meleun-i, lo meleun-i me baille peu tchica de faéna, meé dze pourto peu la

faéna i pouea, lo pouea me baille peu la seéya, me dze pourto peu la séya i courdougni € lo
courdougni me romende peu la pi que dz’i racha eun passen dézo la hllenda ! ».

« Mi oue, bién cheur mon pitchou ra ! Mi mé dz’i fota de tchica d’ée pe fée creihe I'erba. Te fou
alé avouli lo ru lei demandé tchica d’ée ».

Adon lo ra, todzor pi lagna, par é vairu.

« Ru, ru, pou-heu me baillé tchica d’ée ? Mé dze pourto peu I’ée i pro, lo pro me baille peu lo
fen, mé dze pourto peu lo fen a la vatse, la vatse me baille peu tchica de dreudze, me dze pourto
peu la dreudze i tsan, lo tsan me baille peu lo gran, me dze pourto peu lo gran i meleun-i, lo
meleun-i me baille peu tchica de faéna, me dze pourto peu la faéna i pouea, lo pouea me baille
peu la seya, me dze pourto peu la séya i courdougni é lo courdougni me romende peu la pi que
dz’i racha eun passen dézo la hllenda ! ».

Adon lo ru baille I’ée i pitchou ra, lo ra pourte I'ée i pro ;

lo pro léi baille lo fen, lo ra pourte lo fen a la vatse ;

la vatse léi baille la dreudze, lo ra pourte la dreudze i tsan ;

lo tsan l¢i baille lo gran, lo ra pourte lo gran i meleun-i ;

lo meleun-i 1éi baille la faena, lo ra pourte la faena i pouea ;

lo poueéa léi baille la séya é lo ra pourte la seya i courdougni que léi romende la pi que I’a racha
eun passen dézo la hllenda !

